
ژمارە )1052(  482015/11/30

تی
ڵایە
مە
كۆ

ژمارە )1052(  482015/11/30

تی
ڵایە
مە
كۆ



49 ژمارە )1052(  2015/11/30

تی
ڵایە
مە
كۆ

رێژەی خۆسووتاندنی ئافرەتان لە بەرزبوونەوەدایە

بەپێی ئاماری ئەنجومەنی دادوەری حكومەتی هەرێمی كوردستان، لە ماوەی پێنج ساڵی رابردوو، واتە لە ساڵی 
2010 تــا كۆتایــی ســاڵی 2014، ژمــارەی ئەو ئافرەتانەی مردوون، 3049 ئافرەت بووە، ســووتان بە پلەی یەكەم 
هاتووە، كە 1639 ئافرەت بوون، تەنیا لە نۆ مانگی یەكەمی ئەمساڵیشدا260 ئافرەت سووتاون و بەراورد بە ساڵانی 
رابــردوو دیاردەكــە لــە هەڵكشــان بــووە. لە كاتێكدا حكومەتی هەرێمی كوردســتان لە ســاڵی 2007 بەڕێوەبەرایەتی 
بەرەنگاربوونەوەی توندوتیژی دژی ئافرەتانی دامەزراند كە شــەش بەڕێوەبەرایەتی، 26 نووســینگە، 2 ســەنتەری 
راوێژكاری خێزانی لەخۆ دەگرێت و ژمارەیەك هۆبەش لە كەمپی پەنابەران كراونەتەوە، كە كار لەســەر نەهێشــتنی 

خێزان و پەروەردە و قوتابخانە و توندوتیژی خێزانی دەكەن. بەشداربووانی ئەم راپۆرتەی گوڵان لەو بارەیەوە را و بۆچوونی خۆیان دەخەنەڕوو.
مزگەوت، گرنگە رۆڵی خۆیان 

ببینن لە هۆشیاركردنەوەی تاكەكان 
و پێویستیشە دامەزراوەی دەروونی 

زیاتر لە كوردستاندا بكرێنەوە

بەپێی ئاماری رێكخراوی 
 ،)W.H.O( تەندروستی جیهانی
ساڵانە نزیكەی 873 هەزار كەس 

بەهۆی خۆكوشتنەوە دەمرن
10%ی ئەوانەی هەوڵی خۆكوشتن 

دەدەن، دەمرن، ئەوانی دیكە 
دووچاری پێكانی جەستەیی و 

دەروونی دەبنەوە

ســەرەتا رۆژنامەنــووس و چالاكــی كۆمەڵــی مەدەنی ســەمیرە 
حوسێن جاف، هێما بۆ ئەوە دەكات كە »هەموو دەرئەنجام و ئاكامێك 
دەرهاوێشتەی كۆمەڵە فاكتەرێكن، بۆ دۆزینەوەی ئەنجامەكانیش 
بــە شــێوەیەكی زانســتی دەبــێ رێزبەندییەكی هــۆكارەكان بكەین و 
هەبێــت،  فاكتەرەكانیــدا  لەگــەڵ  بنچینەییمــان  ئاشــنایەتییەكی 
گوتیشــی: »یەكێــك لــە دەرەنجامەكانی توندوتیــژی دژ بە مێینە 
خۆسووتاندنە، هۆكارەكانی توندوتیژی دژی ئافرەتان جۆراوجۆرن.
لــە كۆمەڵگەی نێرســالاریدا هەمیشــە چەمكەكان لــە بەرژەوەندی 
پیــاوان خوێندنەوەیــان بــۆ كراوە و نێرینە دەســتی بەســەردا گرتووە، 
بۆ نموونە كاتێ ئابووری بەدەســتی پیاوەوەیە بێگومان بەخۆڕایی 
نایبەخشــێتە ئافــرەت و لەبــری ئەوە ئــازادی لێدەســەنێتەوە، ئەگەر 
خێزانێك بە نموونە بهێنمەوە بە دڵنیاییەوە دەبینین زۆر جار ئافرەت 
چاوی بڕیوەتە دەستی باوك، برا، مێرد، كوڕ، تا بژێوی رۆژانەی 
بــۆ دابیــن بــكات و وا راهاتــووە كە ئەگەر پیاو نەبێت، برســێتی و 
نــەداری رادەســتی زەلیلــی دەكات، بۆیــە رازی دەبێــت بەناچــاری 
سەربەخۆێی خۆی هەرزان فرۆش بكات، هەروەها كۆمەڵگەش لە 
چوارچێــوەی خێــزان سیســتەمێكی جیاوازی پێ نییە، دەســەڵاتی 
پیاوسالاری ئەو خەونەشی پووچەڵ كردووەتەوە كە ئافرەت پێیوابوو 
گــەر ببێــت بــە خاوەنــی كار و پیشــەی خۆی دەتوانێت ســەروەری 
خــۆی بكڕێتــەوە، لەبــەر ئــەوەی دەســەڵاتیش كە پیــاو حوكمڕانی 

تیادەكات، دەستی بەسەر دامودەزگا و فەرمانگەكاندا گرتووە، تا 
شتێك لە ئافرەت وەرنەگرێت، كارێكی پێ نابەخشێت، هەركاتێكیش 
بزانێ ئافرەت سەركێشی دەكات، نانبڕاوی دەكات و دەینێرێتەوە نێو 
چواردیوارەكــەی ماڵــەوە، كەواتە لێرە بۆمــان دەردەكەوێت ئابووری 
بــە شــێوەیەكی گشــتی چ لەماڵــەوە و چ لــەو جێگایانــەی كــە 
ســەرچاوەی ئابوورین لە دەســتی پیاواندایە، كێشــە لەوەدایە پیاوان 
بــە تــەواوی ویژدانیان ئاســوودەن بە كردەوەكانیــان دەرهەق بە ژنان، 
چونكە بە درێژایی دیرۆكی بەشەرییەت تەئویل و تەفسیری دەقە 
ئایینییەكانیــش خۆیــان كردوویانە و پیاویان تێدا كردۆتە قارەمان و 
ئافرەتانیشیان وەك پلە دوو هێناوەتە ئەژمار، ئەمەش بۆخۆی بۆتە 

هۆكارێكی بەهێزو نەگۆڕ.«
ئەو رۆژنامەنووسە لە درێژەی قسەكانیدا جەخت لەوە دەكاتەوە كە 
»ئەگەر مرۆڤ لە كەشێكی رەوا و دادپەروەرانەدا بژی و ژیانی 
بۆ دەستەبەر بكرێت، هەرگیز پەنا ناباتە بەر لەناوبردنی خۆی، كە 
ئەمە بۆ خۆی نیشانەی بێ دەسەڵاتییە، بێ دەسەڵاتی بەرامبەر 
ئــەو ســتەمەی لێــی دەكــرێ، كــە لە ســەرووی توانــای خۆیەتی، 
بۆیــە كاتــێ ئافرەت پەنــا دەباتە بەر خۆســووتاندن، كاردانەوەیەكی 
لۆژیكییانــەی بــۆ نییــە و دەگاتــە لوتكــەی بــێ ئومێــدی و بــە 
كوێرانە بۆی دەڕوات. هەر كەســێك كە لە ژێر فشــارێكی دەروونی 
و فیكری ناسرووشــتییە، دەبێت بە چاوی كەســێكی نەخۆش سەیر 

ئەگەر لە رابردووی خێزانێكدا 
خۆكوژی روویدابێت، ئەوا كەسە 

نزیكەكان و وەچەكانی ئەو خێزانە 
هەڵگری ئەو بیرە خۆكوژییە 
دەبن، ئەگەر بە كرداریش ئەو 
خۆكوژییە ئەنجام نەدەن، ئەوا 

ئەو دەستەواژانەی كە ئاماژە بۆ 
خودكوژی دەكەن، لە قسەكانیاندا 

بەر گوێ دەكە

گوڵان: كۆمەڵایەتی

لە نۆ مانگی یەكەمی ئەمساڵ
260 ئافرەت سووتاون

هەر كەسێك كە لە ژێر فشارێكی 
دەروونی و فیكری ناسرووشتییە، 
دەبێت بە چاوی كەسێكی نەخۆش 
سەیر بكرێت و بە نەرمی 
مامەڵەی لەگەڵدا بكرێت

ئەگەر مرۆڤ لە كەشێكی رەوا و 
دادپەروەرانەدا بژی و ژیانی بۆ 
دەستەبەر بكرێت، هەرگیز پەنا 
ناباتە بەر لەناوبردنی خۆی، 
كە ئەمە بۆ خۆی نیشانەی بێ 
دەسەڵاتییە، بێ دەسەڵاتی 
بەرامبەر ئەو ستەمەی لێی 
دەكرێ

زۆربەی هەرە زۆری ئەو 
خانمانەی كە پەنایان بۆ 
خۆسووتاندن بردووە، ئەگەر 
لەگەڵیان بدوێی و هۆكاری 
ئەو كارەیان لێ بپرسی، دەڵێن 
تەنیا مەبەستمان ترساندن بوو، 
نەك خۆكوشتن

توێژینەوەكان زیاتر باسی ئەوە 
دەكەن كە قورسایی خۆكوشتن بۆ 
خەمۆكی دەگەڕێتەوە، ئەوانەی 
خۆیان دەكوژن )80%(یان تووشی 
خەمۆكی بوون

بكرێــت و بــە نەرمی مامەڵەی لەگەڵــدا بكرێت. هەڵبەت مرۆڤ 
كــە لــە ژێر كاریگەرییەكــی ناڕەوا و ناسرووشــتیدا دەبێت، چ پیاو 
بــێ، یاخــود ژن، پەنا دەباتە بەر یەكێــك لە رێگەكانی لەناوچوون، 
یاخود ئازاردانی خود، كە خۆســووتاندن باوترینیانە و لە زیادبوونە 
و خەریكە لە قاڵبی دیاردەوە دەیباتە قاڵبی باو! بۆیە كاری جددی 
و بەپەلــەی پێویســتە بــۆ بنبەســتكردنی، یاخــود كەمكردنــەوەی 
بەلانیكەم . ماركس دەڵێ: توندوتیژی لە ســەرەتای بەشــەرییەتەوە 
بوونــی نەبووە، واتە دیاردەیەكی )مكتسب(ـــە. بۆیە خۆســووتاندن 
كە باوترین دیاردەی توندوتیژییە ئافرەت دەرهەق بەخۆێ جێبەجێی 
دەكات، كردارێكــە لــە دەرەوەی ئەقــڵ جێبەجێ دەبێ كاتێ لە ژێر 
فشــارێكی توندی دەرەكی دەبێ، هەر شــتێكیش لە دەرەوەێ ئەقڵ 
جێبەجێ بكرێ، دەچێتە قاڵبی كردەوە دەروونییەكان، واتە فشاری 
دەروونــی پاڵنــەری ئــەم كــردارە دەبێــت. هیچــكات نەمانبیســتووە 
مامۆســتایەك، یاخــود پزیشــكێك، یان ژنە دەوڵەمەندێــك، یان ژنە 
رۆشــنبیرێك خۆی بســووتێنێ. زیاتر ئافرەتی نێوماڵن كە پەنا بۆ 
خۆســووتاندن دەبــەن، ئەویــش لەبەر ئەوەیە كە ئافرەتــی نێوماڵ بە 

زۆری ئاستی بژێویان نزمە و لە غیابی رۆشنبیریدا دەژین«. 
نەقیبی مافپەروەر ڤلامینا وەحید فەخری بەرپرسی نووسینگەی 
منارە –ی سەربە بەڕێوەبەرایەتی بەرنگاربوونەی توندوتیژی دژی 
ئافرەتــان، رایوایــە: »توندوتیــژی دیاردەیەكــی جیهانییــە و هیــچ 
نەتەوەیەكی سەرزەوی لەم دیاردەیە كەم تا زۆر بەدەر نین، سەرەڕای 
قۆناغە جیاوازەكانی ژیان كە مرۆڤ بەردەوام تێیدا تێپەڕ دەبێت و 
لە هەموو روویەكی سیاســی و ئابووری و كۆمەڵایەتی و ئایینی 
ئەم دیاردەیە هەر هەبووە و هەیە، هاوكات گوتی: »زۆربەی هەرە 
زۆری ئــەو خانمانــەی كــە پەنایان بۆ خۆســووتاندن بردووە، ئەگەر 
لەگەڵیــان بدوێــی و هۆكاری ئەو كارەیان لێ بپرســی، دەڵێن تەنیا 
مەبەســتمان ترســاندن بوو، نەك خۆكوشــتن، زۆر جێی نیگەرانییە 
كــە ئەوەنــدە بــێ ئــاگا بن لــەوەی جەســتەی مرۆڤ لــە بەرامبەر 
ئاگردا زۆر ناسكە، یان نەزانن ئاگرەكە كوژاندنەوەی ئاسان نابێت 
و مەحاڵــە بــە ســەلامەتی لێی دەرچن، ئاخۆ دەبێــت چ ژیانێك لە 
داهاتوودا چاوەڕێی كەســی ســووتاو بكات، ئەویش لە كاتێكدا كە 
بە ســاغ و ســەلامەتی لە دۆخێكی ناخۆش بووە، چ جای ئەوەی 
دوای ســووتان و تەشــویهی جەســتەی، پێموایە هیچ كێشــەیەك بە 
خۆ ئازاردان لەسەر رووی زەوی چارەسەر نابێت، خۆسووتاندن زۆر 
قورســە و نازانــم هــۆكاری چییە وەها بە ئاســانیان وەرگرتووە، خۆ 
ئافرەتانمــان زۆرینەیان كابانن، ئاخۆ هەرگیز پروشــكێكی بچوكی 
ئاگر لە ناخەوە نەیهێشــاندوون، چۆن وەها بە ئاســانی دەتوانن پەنا 
بــۆ ســووتانی هەموو جەســتەیان بەرن؟« گوتیشــی: »لــە ناخەوە 
داخبــارم كــە ئێمــەی مــرۆڤ لە هەزارەی ســێهەمین و هێشــتا وا 
بزانین خۆكوشتن رێگەچارەیە؟! نابێت بەهیچ شێوەیەك ئەو دیاردە 

قێزەونە لە ناو ئافرەتی كورددا بمێنێت«.
د. نەریمان جاف پســپۆڕی نەخۆشــییە دەروونییەكان، ســەبارەت 
بە هەمان پرس سەرەتا ئاماژە بەوە دەكات كە زانایانی دەروونزانی 
لــە پێــش هەموویانــەوە فرۆیــد دەڵێــت: لە ناخی مرۆڤــدا غەریزەی 
شــەڕەنگێزی هەیــە و سرووشــتییە و بەســەریدا زاڵ دەبێــت و  بــۆ 
كوشــتن هانــی دەدات، بــەڵام زانایانــی تــری دەروونزانــی كەســی 
خۆكــوژ بــە لاواز و خەمــۆك ناودەبــەن، واتــە ئەوانــەی لەبــەردەم 
گرفــت و كێشــەكانی ژیــان توانــای خۆڕاگرتنیان نییــە، ئیرادەیان 
لاوازە و لــە لایەنــی دەروونیشــەوە نەخۆشــن، لەلایەكــی دیكــەوە 
زانایانــی كۆمەڵناســی ئەم دەیەی دواییــان ناوناوە )دەیەی قەیرانە 

كۆمەڵایەتییــەكان(، بۆیــە دۆركایم كە زانایەكی كۆمەڵناســییە لە 
لێكۆڵینەوەكەیــدا هۆكاری كۆمەڵایەتــی وەك خێزان و گیروگرفتە 
كۆمەڵایەتیــەكان بــاس دەكات كــە پەیوەســتن بــە خۆكوشــتن، هەر 
بەپێی شیكاری زانایان خۆكوژی وەك دیاردەیەكی دەرونی ناوزەند 

دەكرێـت، نموونەی:
أ.خەمۆكی )كـــەئابە( توێژینەوەكان زیاتر باسی ئەوە دەكەن كە 
قورســایی خۆكوشــتن بۆ خەمۆكــی دەگەڕێتــەوە، ئەوانەی خۆیان 

دەكوژن )80%(یان تووشی خەمۆكی بوون.
ب.لاوازیی كەسایەتی لە بەردەم گرفتەكانی ژیاندا.

ت. خۆبەكــەم زانیــن )الشــعور بالنقــص( لــە كەســانی تر خۆی 
بەكەمتر دەبینێ ، چی بەهۆی كەموكورتی ئەندامەكانی جەستەی 

بێ ، یان بەهۆی بێبەشبوونی لەپێداویستی ژیان.
پ.مــادە هۆشــبەرەكان:كە لایەنــی بیر و ژیری ئەو كەســە تێك 

دەچێت و پەنا دەباتە بەرخۆكوشتن.
ج.بوونــی غەریــزەی دوژمنكاری لای مــرۆڤ: فرۆید پێیوایە 
مرۆڤ لەگەڵ خۆیدا لەململانێدایە و لەناخیدا پاڵنەرێك هەیە بۆ 

كاولكاری و كوشتن.
ح.تووشبوون بە نەخۆشیە ژیرییەكان: شیزۆفرینیا، بێ  ئاگایی 
و نەخەمڵاندنــی كارەكان لای ئــەو كەســە كە ژیان بە رەشــبینی و 

بێمانا سەیر دەكات.
خۆپاراستن لە خۆكوژی:

بێگومــان چەنــد رێگەیــەك هەیــە بۆ رێگەگرتــن لەخۆكوژی و 
چارەسەری ئەم دیاردەیە وەك:

چارەســەری دەروونــی، پێویســتە ئــەو كەســە هێــور بكرێتــەوە و 
تێبگەینن لە هەڵسوكەوتی و باسی خۆكوژی بۆ بكەن كە دروست 
نییــە و خــوای گــەورە پێــی ناخۆشــە و دەرچوونــە لــە دیــن و بــۆ 

پاشەڕۆژ خراپە.
چارەســەری نەخۆشــییە دەرونییــەكان وەك خەمۆكی، ئەویش بە 
ســەردانی پزیشــكی دەرونــی و بەخشــینی ئیــرادە بەو كەســە، وەك 

گۆتە دەڵێت: مەرجی سەركەوتن بوونی ئیرادەیەكی بەهێزە.
مرۆڤ كاتێ بڕیاری خۆكوژی دەدات، دەگاتە دوائاســتی بێ 
هیوا بوون، زۆر جار لەوانەیە بەهۆی ئەوەوە بێت كە كەســێك نییە 
یارمەتــی بــدات لــە گوێگرتــن لــە خــەم و ئــازار و لەو كێشــانەی 
كــە رووبــەڕووی دەبنەوە، ئەمــەش بە هۆی لاوازی لــە پەیوەندییە 
كۆمەڵایەتییەكانە كە لە ئێستادا بە هۆی پێشكەوتنی تەكنەلۆژیاوە 
بووە بە بەشــێكی ئەم لاوازییە. كە ئەگەر كەســێك خەمێك، یاخود 
كێشــەیەكی هەبێــت، نەتوانێــت كەســێك بدۆزێتــەوە كــە یارمەتــی 
بــدات و هاوخەمیــی بــكات و رۆڵێكــی هەبێت لە چارەســەركردنی 
كێشــەكانیدا، ئەمــەش ئــەو كەســە دەگەیەنێتــە باوەڕێــك كــە ئــەو 
كەسێكی بێسوودە لە ژیان، بوون، یاخود نەبوونی هیچ لە خۆشی 
و ژیانی كەسانی دەوروبەری ناگۆڕێت، بەردەوام خۆی دەخواتەوە، 
كێشــەكان دەباتــەوە نــاو دڵی خۆی و بیریان لــێ دەكاتەوە، ئەمەش 
كۆتاییەیەكــی باشــی نییــە و بــە خەمۆكی كۆتایی دێــت، ئەگەر 
چارەســەری بــۆ نەدۆزرێتــەوە و كەســێك نەبێت یارمەتییــان بدات، 
بۆیە لە بارە توندەكانی خەمۆكیدا كەســی نەخۆش پەنا دەباتە بەر 

خۆكوشتن.«
 ئەو دەروونناســە هێمای بۆ ئەوەش كرد كە »بۆماوەییش رۆڵ 
دەبینێت لە بیركردنەوە لە خودكوژییەكاندا، بە شــێوەیەك ئەگەر لە 
رابــردووی خێزانێكدا خۆكوژی روویدابێت، ئەوا كەســە نزیكەكان و 
وەچەكانی ئەو خێزانە هەڵگری ئەو بیرە خۆكوژییە دەبن، ئەگەر بە 

سێکسیسکاڵاخۆسوتانسوتانخۆکوشتنکوشتنشوێن

1819٥3382083٥هەولێر

1012341٥1٥6٥3٥دهۆک

81٥3٥2194937سلێمانی

631٥116101٥گەرمیان

341٥٥4143ڕاپەڕین

231341٥44سۆران

47٥616٥94٥77٥99کۆی گشتی

كۆی )9( مانگی ساڵی )201٥(

كرداریش ئەو خۆكوژییە ئەنجام نەدەن، ئەوا ئەو دەستەواژانەی كە 
ئاماژە بۆ خودكوژی دەكەن، لە قســەكانیاندا بەر گوێ دەكەون.« 
ســەبارەت بە چارەســەری ئەو دیاردەیەش گوتی: »بەداخەوە هەتا 
دێــت لــە كوردســتاندا رێژەی ئــەو دیاردەیە زیــاد دەكات و گەنجان 
و و بەتایبەتــی خانمــان لــە كاتــی تەنگــژەی دەروونیــدا پەنــای 
بــۆ دەبــەن، خێــزان و پــەروەردە و قوتابخانــە و مزگــەوت، گرنگــە 
رۆڵــی خۆیــان ببینــن لە هۆشــیاركردنەوەی تاكەكان و پێویستیشــە 
دامەزراوەی دەروونی زیاتر لە كوردســتاندا بكرێنەوە و پســپۆڕانی 
دەروونی، هۆشــیاری دەروونی لەو بارەوە بڵاو بكەنەوە و تاكەكانی 
كۆمەڵگە لە مەترسیی ئەو دیاردەیە تێ بگەیەنن و هاوكات ببنە 

مەڵبەندێكی سەرەكی و رۆڵی خۆیان بگێڕن.«
 ســەمیرە جــاف پێیوایە دانانــی ئەلتەرناتیڤێكــی گونجاو بۆی 
هەیە ئەم دیاردەیە كەم بكاتەوە، ئەوەش لەم خاڵانەدا چڕدەكاتەوە:

 1_ دامەزراندنی سەنتەری تایبەت بە كێشەی خۆسووتاندنی 
ئافرەتان، كە كەسانی پسپۆڕ و دەروونناسی تایبەت بەم دیاردەیەی 
بــۆ دابیــن بكــرێ، ئامــار و داتــا و هۆكارەكانــی بەدواداچوونــی 
بــۆ بكــرێ ســەرچاوەی ئەم كارەش لــە رێی تیمی پســپۆڕ ئەنجام 

بدرێ. 
2_ وتــاری ئایینــی و راگەیانــدن رۆڵــی بەرچــاو دەگێــڕن بــۆ 

وشیاركردنەوەی تاكی كۆمەڵ . 
3_ دابینكردنی هەلی كار بۆ ئافرەتان. 

4_ هاندانی ئافرەتان بۆ بەشــداریكردن لە خولی وشــیاركردنەوە 
و چۆنێتی دابینكردنی چارە بۆ كێشەكانیان. 

٥_ هاندانــی كچــان بــۆ بــرەودان بــە خوێنــدن و دابینكردنــی 
هەلومەرجــی گەنجــاو بۆ نەهێشــتنی نەخوێنــدەواری بەتایبەت لە 

ناوچە گوندنشینەكان . 
6_ بۆ پتر تیشــك خســتنە ســەر كێشەكانی ئافرەتان و چۆنێتی 
چارەســەری زیان و ئەنجامەكانی، ســازدانی سیمینار و مێزگرد و 
بەردەوامبوون لە هەڵمەتەكانی وشیاركردنەوە لەلایەن رێكخراوەكانی 

ئافرەتان و كۆمەڵگەی مەدەنی ومافی مرۆڤ . 
7_ كردنــەوەی خولــی وشــیاری بەهێــز و فــراوان بــۆ پیاوانــی 
بنەماڵــە و ئەوانــەی ئاســتی بژێــوی و رۆشــنبیرییان نزمە بۆ پتر 

حاڵیبوون لە كێشە خێزانییەكان بەگشتی و ئافرەتان بەتایبەتی. 
ڤلامینــا وەحیــد چارەســەر لەودا دەینێت كە: پێویســتە میدیاكان 

بــە بیســتراو و بینــراو نووســراو بزانــن چــۆن باســی ئــەو بابەتە 
هەســتیارانە بكەن و مانشــێتی وا لە بارەی سووتان نەنووسن، 

كــە وا دیــار بــدات خۆســووتاندن ئاوخواردنەوەیــە، دەبێــت 
بیریان بێت ســووتان بە ئازارترین برینە لە مرۆڤدا و وەك 
هیــچ ئازارێــك نییە، جگە لەوەش كە پێســت نەما هیچ 
نامێنێت جەســتەت بپارێزێت و هەرچ ڤایرۆس و پیســی 
هەیــە هەمــوو دەچنە جەســتەی و هۆی لە ناو چوونی 
دەبــن، یــان دوای مانەوەشــی جگــە لــە ناشــیرین بــوون 
و تێكچوونــی جەســتە ئــەوا تووشــی دەیان، نەخووشــی 
دەبێــت، بەمجــۆرە بینینەوەی خۆی لە دۆخی ئاســایی 
هەتــا هەتــا لەدەســت دەدات، جگــە لــەوەش پێویســتە 
مامۆستایانی ئایینی باس لەوە بكەن ئەوە چ تاوانێكە، 
مــن وای دەبینــم تەمــێ كردنی خود بە ســووتاندن وەك 
ئەوە وایە كە جەهەننەم بۆ خۆت دروســت بكەی، بەڵام 
جەهەننــەم لای خودایــە، نەك عەبد، با زانایانی ئایینی 

ئەوە زیاتر شی بكەنەوە.«

بەپێــی ئامــاری رێكخــراوە نێودەوڵەتییــەكان، زۆرتریــن ئاســتی 
خۆكوشــتن لــە كۆمەڵگە رۆژئاواییەكان و باشــووری ئاســیایە، لە 
زۆربەی وڵاتانی تازە پێگەیشتوو، خۆكوشتن هۆكارێكی سەرەكی 

مردنە. 
 ،)W.H.O( بەپێی ئاماری رێكخراوی تەندروســتی جیهانی
ســاڵانە نزیكــەی 873 هــەزار كەس بەهۆی خۆكوشــتنەوە دەمرن. 
هەروەهــا نزیكــەی 20 ملیــۆن هەوڵی خۆكوشــتنی ســەرنەكەوتوو 
هەیــە. 10%ی ئەوانــەی هەوڵی خۆكوشــتن دەدەن، دەمرن، ئەوانی 

دیكە دووچاری پێكانی جەستەیی و دەروونی دەبنەوە. 
هــەر بەپێــی ئامــاری رێكخــراوی تەندروســتی جیهانــی، لــە 
هــەر خولەكێكــدا 2 كــەس لــە جیهاندا خۆیان دەكــوژن، یان هەوڵی 
خۆكوشــتن دەدەن. بــەراورد بــە ســاڵانی چلــەكان، خۆكوشــتن لــە 

جیهاندا، بە رێژەی 60% زیادی كردووە.

لە كۆمەڵگەی نێرساڵاریدا 
هەمیشە چەمكەكان لە 

بەرژەوەندی پیاوان خوێندنەوەیان 
بۆ كراوە و نێرینە دەستی بەسەردا 
گرتووە، بۆ نموونە كاتێ ئابووری 

بەدەستی پیاوەوەیە بێگومان 
بەخۆڕایی نایبەخشێتە ئافرەت و 
لەبری ئەوە ئازادی لێدەسەنێتەوە

دەسەڵاتی پیاوسالاری ئەو 
خەونەشی پووچەڵ كردووەتەوە 
كە ئافرەت پێیوابوو گەر ببێت 

بە خاوەنی كار و پیشەی خۆی 
دەتوانێت سەروەری خۆی بكڕێتەوە

راگەیاندنی خەلافەتەكەی داعش لە 29ی حوزەیرانی 2014، 
كۆمەڵێك دروشمی چەواشەكارانەی هەڵگرتبوو، بەوەی كە ئەوان 
دەیانەوێ شەریعەتی ئیسلامی وەك خۆی جێبەجێ بكەن، بەڵام 
هەر زوو بە پەلاماردانی خاكی كوردانی زۆرینە موسڵمان و 
كۆمەڵكوژیی شنگالییەكان و رفاندنی پتر لە ٥000 كچ  و 
ژنی ئێزیدی  و شەرعییەتدان بە كۆیلەكردن  و دەستدرێژی 
كردنە سەریان، خۆیان ریسوا كرد. خەلافەتەكەی ئەبووبەكر 
بەغدادی بوو بە خەلافەتی كوشتنی رەمەكی و بێ 
پاساو و تیرۆر و رەشەكوژی و سێكسبازی  لە ژێر 
ناوی جیهادی نیكاح و كڕین و فرۆشتنی كچان 
و ژنانی سەر بە ئایینەكانی دیكە. یەكێك 
لە پاكیزەكانی ئێزیدی كە لە دەستی 
دڕندە چەكدارەكانی داعش رزگاری 
بووە، بەسەرهاتی خۆی بۆ گوڵان 
دەگێڕێتەوە.

داعش سڵی 
لە دڕندایەتی و 
دەستدرێژی كردنە 
سەر ئافرەت 
نەدەكردەوە

كچێكی ئێزیدی: 

ئێمە تەنیا بەوە دڵخۆشین كە 
سەرۆك بارزانی لە ناو شنگال 

ئێمەی لە یاد بوو، باسی ئێمەی 
كرد و وتی سەربەرز بكەنەوە

پاش كۆنتڕۆڵكردنی شــنگال لە ســەرەتاكانی ئابی ساڵی 
رابردوو چەكدارانی داعش پیاوانی ئێزیدییان ناوچەكەیان 
كۆمەڵكوژ كرد و ئافرەتانیان كردە سەبایە و بە ئەمیرەكانی 
داعشــیان دەبەخشــین و دواتــر بــە چەكــداری دیكەیــان 
دەفرۆشــتن. ســەدان كچ  و ژنی ئێزیدی ئەو بەســەرهاتە 

هاتنی داون پەنا بۆ خۆكوشتن بەرن.
مەروە-ی تەمەن 17 ساڵ یەكێكە لەو كچانەی كە باسی 
كوشــتنی پیــاوەكان و دۆخــی ئافرەتــان لــە گرتووخانەی 
بادوش لە مووسڵ دەكات و دەڵێت: من باوكم و سێ برام و 
مامێكم لە بەر چاوی خۆم گوللە باران كران، چارەنووسی 
بەســەرهاتووە،  چــی  نازانــم  خوشكیشــم  دوو  و  دایكــم 
داعشەكان دوای دەستبەسەرداگرتنی شنگال و گوندەكانی 
هەمــوو ژن و منداڵەكانیــان لــە شــنگال و دەوروبــەری بۆ 
گرتووخانــەی بادوش لە مووســڵ گواســتەوە، لەوێ هەر 
كچێك كە ئامادە نەبوو سێكس لەگەڵ داعشەكان بكات، 
دەیانكوشــتن. داعشــەكان كچە تازەپێگەیشتووەكانیان جیا 
دەكــردەوە و بــە دیــاری بــۆ ئەمیرەكانی خۆیانیــان دەبرد. 
ژمارەیكی زۆری ئافرەتانیان بۆ سووریا برد، ئەوەندە بەس 
بوو ئێزدییەك بڵێت نابم بە موسڵمان، داعشە سوورییەكان بە 
بەرچاوی هەموو دیلەكانەوە دەیانكوشتن، دەیان ئافرەتیان 
كوشــت تەنیا لەبەر ئەوەی ملكەچ نەبوون و بە سێكســی 
داعشــییەكان رازی نەبــوون، ســاڵی رابــردوو لە مووســڵ 
منیــان بــە ئەمیرێكــی داعــش دا، نــاوی ئەبــوو ئەحمەد 
تكریتی بوو. ئەوكات من 16 ســاڵم تەمەن بوو، تا ســێ 
رۆژ دەست و پێمی بەستەوە و بە رۆژ و شەو لێی دەدام، 
زۆر جــار لە ژێر دەســتی ئەو دڕندەیــە بوورامەوە. هەموو 
كچە گەنجەكانیان جیا كردەوە و داعشییەكان دەستیان بە 
كڕین  و فرۆشتنی ئافرەتی ئێزیدی لە بازاڕی شارەكانی 
مووســڵ لــە عێــراق و رەقــە لــە ســووریادا كــرد. من دوو 
مانــگ لــە لای ئەبوو ئەحمەد تكریتی بووم، دواتر منی 
بــە 1٥00 دۆلار بــە دێوەزمەیەكی وەك خۆی فرۆشــتەوە 
كــە لــە ســووریا و لــە مووســڵیش ژن و منداڵــی هەبــوو. 
لەگــەڵ ئەوەشــدا رۆژانــە دەیان ئافرەتــی دەهێنا ماڵەوە و 
كە هەموویانی كڕیبوو، دواتر یەك بە یەكیان و بە نرخی 
زیاتــر دەیانفرۆشــتەوە. داعــش ئاییــن و سێكســی تێكەڵ 
كردووە. رەبولعالەمین لێیان خۆش نابێت، ئەوانە بازرگانی 
بــە نامووســی خەڵك دەكەن، ئەوانــە دڕندەن نەك مرۆڤ. 
مــن ئامۆزایەكــی خۆم لە ماڵێكی ئەو داعشــانەدا بینی 
و ســەرەتا بیرمــان لــەوە كردەوە كە خۆمــان بكوژین، بەڵام 
دواتر بڕیارمان دا هەڵبێین، شــەوێك پێكەوە دەرفەتمان بۆ 
هەڵكــەوت پێكــەوە هەڵاتین، نزیكەی شــەش ســەعات بە 
بیابانــدا رۆیشــتین، هەر خوا نەیویســت بمریــن، هەمووی 
میــن بوو. نزیكــەی بەرەبەیان پیكابێكمان بینی، ســەرەتا 

وامان زانی داعشــە، خۆمان شــاردەوە، بەڵام دواتر چەند 
ســەیارەی دیكەمــان بینــی، ئاڵای كوردســتانیان لەســەر 
بــوو، ئیتــر خۆمــان ئاشــكرا كرد و ئەوان كــە زانییان ئێمە 
هەڵاتووین زۆر رێزیان گرتین و بەپەلە ئێمەیان گواستەوە 
و ئێســتا لەم ناوەندەدا زۆر بە رێزەوە چارەســەری دەروونی 
و پزیشــكیمان بــۆ دەكــەن. ئێمــە تەنیا بەوە دڵخۆشــین كە 
سەرۆك بارزانی لە ناو شنگال ئێمەی لە یاد بوو، باسی 
ئێمــەی كرد و وتی ســەربەرز بكەنــەوە. هیوادارم خوا ئەو 
ســەرۆكەمان بپارێزێت تا هەموو دیلەكانی ئێزیدی رزگار 
بــكات. مــن كیژی ئەو نەتەوەیەم كە ســەرۆكی وڵاتەكەم 
پێی وتم: سەر بەرز بكەوە و بڵێ: »منم كیژی كوردان، 
هێمــای شــەرەف و بەرخــۆدان«. زۆر سوپاســی ســەرۆك 
بارزانــی دەكەیــن و هــەزار ســڵاو دەنێریــن بــۆ ســەرۆك و 
هەمــوو پێشــمەرگەكانی كوردســتان كــە بــە قوربانیــدان 

شنگالیان رزگار كرد.«
داعش لە گۆڤارەكەی »دابق«دا زۆر بێ شەرمانە باسی 
لــە هێرشــەكانی بــۆ ســەر شــنگال لە ســێی ئابی ســاڵی 
رابردوو كردووە و بە فەرمی رێگەی بە كڕین  و فرۆشتنی 

ئافرەتانی ئێزیدی  وەكو »سەبایا« داوە. 
بەپێــی ئامارەكانــی بەردەســتی بنكــەی رۆشــنبیری  و 
ئــەو  ســەرژمێریكردنی  لێژنــەی  و  لالــش  راگەیاندنــی 
ئافرەتانەیە كە دیلی داعشن زیاتر لە 46٥0 ژن و منداڵی 
ئێزیــدی لــە لایەن چەكدارانــی خەلافەتەكــەی ئەبووبەكر 

بەغدادی رفێندراون.
داعــش دەوڵەمەندتریــن گرووپــی تیرۆریســتی جیهانە كە 
جگە لەوەی دەســتی بە ســەر بەشێك لە بیرە نەوتییەكانی 
عێــراق و ســووریادا گرتــووە، ملیۆنەهــا دۆلاریشــی لــە 
بانكەكانی مووســڵ ســەلاحەدین  و دیالە و ئەنبار دزیوە، 
لەگــەڵ ئەوەشــدا كڕیــن  و فرۆشــتنی ئافرەتانــی دیــل و 
رفێندراو بووەتە ســەرچاوەیەكی داهات بۆ چەكدارەكانی. 
جگــە لــەوەش لــە ئــاداری 2013 فەتــوای »جیهــادی 
نیكاح«یــان دەركــرد بــۆ ئــەوەی لــە چەنــد كاتژمێرێكدا 
چاوبرســییەكانی شەهوەتپەرســت ســێكس بكەن، هەر لەو 
بوارەشــدا داعش بە فەرمی و لە بڵاوكراوەكانیدا رێگەی 
بە چەكدارانی داوە تەنانەت ئەو كچانەی كە زۆر منداڵن 
و تەمەنیــان بۆ ســێكس گونجاو نییە، سێكســیان لەگەڵ 
بكەن. بەڵام تەمەنی ئەو دڕندانە بەرەو كۆتایی دەچێت و 
دوای تاوانەكانی ئەم دواییەیان لە فەڕەنســای »فرەنســۆ 
و دانیــال میتــران«ی خۆشەویســتی كوردان، فەڕەنســا و 
ئەمەریــكا و بەریتانیــا و وڵاتانــی زلهێــزی جیهــان زیاتر 
پشتیوانی پێشمەرگە دەكەن، كە لە بری هەموویان لە سەر 
زەوی هەوڵی راماڵینی داعش و داڕمانی خەلافەتەكەی 

ئەبوبەكر بەغدادی دەدەن.

هەزار سڵاو دەنێرین بۆ سەرۆك 
و هەموو پێشمەرگەكانی 

كوردستان كە بە قوربانیدان 
شنگالیان رزگار كرد

باوكم و سێ برام و مامێكم لە 
بەر چاوی خۆم گوللە باران 
كران، چارەنووسی دایكم و 
دوو خوشكیشم نازانم چی 

بەسەرهاتووە

داعشەكان كچە 
تازەپێگەیشتووەكانیان جیا 

دەكردەوە و بە دیاری بۆ 
ئەمیرەكانی خۆیانیان دەبرد. 

ژمارەیكی زۆری ئافرەتانیان بۆ 
سووریا برد

